
05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

MEHMONXONA SANOATIDA ESG 
TUSHUNCHASI VA UNING AHAMIYATI

Xusenova Mexrangiz 
Toshkent shahridagi Xalqaro Vestminster universiteti, 
Doktorantlar maktabi, tayanch doktoranti
E-mail: mex.xusenova@wiut.uz 

Annotatsiya. Ushbu maqolada ESG (Environmental, Social, Governance) konsepsiyasining mohiyati hamda uning 
mehmonxona sanoatidagi ahamiyati ilmiy adabiyotlar asosida tahlil qilinadi. Tadqiqotning asosiy maqsadi ESG 
tamoyillarining mehmonxona faoliyatida barqaror rivojlanish, moliyaviy samaradorlik, mijozlar xulq-atvori va xodimlar 
samaradorligiga ta’sirini aniqlashdan iborat. Tadqiqot metodologiyasi tizimli adabiyotlar tahliliga asoslanib, yuqori reytingli 
xalqaro ilmiy jurnallarda chop etilgan empirik va nazariy tadqiqotlarni qamrab oladi. O‘tkazilgan tahlil natijalari ESG 
strategiyasi mehmonxona kompaniyalari uchun uzoq muddatli raqobat ustunligini shakllantiruvchi muhim boshqaruv 
instrumenti ekanligini ko‘rsatadi. Shuningdek, O‘zbekiston mehmonxona bozori sharoitida ESG ko‘rsatkichlarini 
baholashda proxy indikatorlardan foydalanish ilmiy jihatdan asoslangan yondashuv ekanligi asoslab beriladi.

Kalit so‘zlar: ESG, mehmonxona sanoati, barqaror rivojlanish, korporativ boshqaruv, moliyaviy samaradorlik, O‘zbekiston.

Abstract. This article analyzes the essence of the ESG (Environmental, Social, Governance) concept and its significance 
in the hotel industry based on a review of academic literature. The main objective of the study is to identify the impact 
of ESG principles on sustainable development, financial performance, customer behavior, and employee productivity 
in hotel operations. The research methodology is based on a systematic literature review and covers empirical and 
theoretical studies published in high-ranking international academic journals. The findings indicate that an ESG strategy 
represents a key management instrument for hotel companies in building long-term competitive advantages. In addition, 
the study substantiates the scientific relevance of using proxy indicators to assess ESG performance in the context of the 
hotel market of Uzbekistan.

Keywords: ESG, hotel industry, sustainable development, corporate governance, financial performance, Uzbekistan.

Аннотация. В статье на основе научной литературы анализируется сущность концепции ESG (Environmental, 
Social, Governance) и её значение для гостиничной индустрии. Основной целью исследования является 
выявление влияния принципов ESG на устойчивое развитие, финансовую эффективность, поведение клиентов 
и производительность труда персонала в деятельности гостиниц. Методология исследования основана на 
систематическом анализе литературы и охватывает эмпирические и теоретические работы, опубликованные 
в высокорейтинговых международных научных журналах. Результаты исследования показывают, что ESG-
стратегия является важным управленческим инструментом, формирующим долгосрочные конкурентные 
преимущества гостиничных компаний. Кроме того, обосновывается научная целесообразность использования 
прокси-индикаторов при оценке ESG-показателей в условиях гостиничного рынка Узбекистана.

Ключевые слова: ESG, гостиничная индустрия, устойчивое развитие, корпоративное управление, финансовая 
эффективность, Узбекистан.

K I R I S H 
Global iqtisodiyotda barqaror rivojlanish masalalarining keskinlashuvi kompaniyalar faoliyatini baholashda 

an’anaviy moliyaviy ko‘rsatkichlar yetarli emasligini ko‘rsatmoqda. Shu nuqtai nazardan, ESG (Environmental, 
Social, Governance) konsepsiyasi korporativ samaradorlikni kompleks baholashning muhim paradigmasiga 

aylandi. ESG yondashuvi kompaniyalarning ekologik mas’uliyati, ijtimoiy ta’siri va boshqaruv sifati orqali uzoq 
muddatli qiymat yaratish qobiliyatini aks ettiradi (da Cunha et al., 2025).

Mehmonxona sanoati resurslar intensivligi, inson kapitaliga yuqori bog‘liqligi hamda mahalliy hamjamiyatlar 
bilan bevosita aloqadorligi sababli ESG tamoyillarini joriy etish nuqtai nazaridan strategik ahamiyatga ega 
tarmoqlardan biri hisoblanadi. Mehmonxonalar energiya va suv resurslaridan intensiv foydalanadi, ko‘p sonli 
xodimlarni band qiladi va mahalliy hamjamiyatlar bilan bevosita aloqada bo‘ladi. Shu sababli, ESG amaliyotlari 
mehmonxona faoliyatida ekologik samaradorlik, ijtimoiy barqarorlik va korporativ boshqaruv sifatini oshirishda 
muhim rol o‘ynaydi (Back, 2024).

Mazkur maqolaning maqsadi ESG tushunchasining nazariy asoslarini ochib berish, uning mehmonxona 
sanoatidagi o‘rni va ahamiyatini aniqlash hamda ESG amaliyotlarining korporativ samaradorlikka ta’sirini ilmiy 
adabiyotlar asosida tahlil qilishdan iborat.

M A V Z U G A  O I D  A D A B I Y O T L A R  S H A R H I
So‘nggi yillarda ESG tushunchasi mehmonxona va turizm sanoatida barqaror rivojlanishni ta’minlovchi 

muhim konsepsiya sifatida shakllanmoqda. Back 2024-yilda olib borgan tadqiqotida ESG ni mehmonxona va 
turizm tadqiqotlari uchun zarur bo‘lgan ustuvor ilmiy yo‘nalish sifatida asoslab, ushbu yondashuv tarmoqning 
uzoq muddatli raqobatbardoshligini ta’minlashda muhim rol o‘ynashini ta’kidlaydi. Muallif ESG ni nafaqat 
ekologik mas’uliyat, balki strategik boshqaruv instrumenti sifatida baholaydi.

ESG va moliyaviy samaradorlik o‘rtasidagi bog‘liqlik mehmonxona sanoati bo‘yicha keng empirik 
tadqiqotlarda tasdiqlangan. Chen, Chen va Tang 2022-yilda ESG ga sodiq mehmonxonalar COVID-19 
pandemiyasi sharoitida moliyaviy jihatdan barqarorroq bo‘lganini aniqlagan. Ushbu natijalar ESG amaliyotlari 
risklarni kamaytirish va inqirozlarga chidamlilikni oshirishda muhim mexanizm ekanligini ko‘rsatadi. Shu 
yo‘nalishda Lu 2025-yilda global mehmonxona sektorida ESG reytinglari bilan moliyaviy natijalar o‘rtasida 
ijobiy bog‘liqlik mavjudligini empirik asosda isbotlagan.

Mehmonxona sanoatida ESG ning ijtimoiy komponenti xodimlar samaradorligi va xizmat sifati bilan 
chambarchas bog‘liq. Choi, Lee va Kang 2024-yilda ESG faoliyatini xodimlar tomonidan ijobiy qabul 
qilinishi tashkiliy sodiqlik va xizmatga yo‘naltirilgan tashabbuslarni kuchaytirishini aniqlagan. Ushbu 
natijalar mehmonxona sanoatida inson omili ustuvor ahamiyatga ega ekanini va ESG amaliyotlari xodimlar 
motivatsiyasini oshirish orqali xizmat sifati yaxshilanishiga xizmat qilishini ko‘rsatadi.

Mijozlar xulq-atvori bilan bog‘liq tadqiqotlar ESG ning brend imiji va sodiqlikka ta’sirini ochib beradi. 
Lin, Lobo va Leckie 2017-yilda ekologik mas’uliyat va shaffoflik mijozlarda “yashil qiymat” tushunchasini 
shakllantirib, brendga sodiqlikni oshirishini asoslagan. Shu bilan birga, Majeed, Han va Ariza-Montes 2023-
yilda mehmonxonalardagi ekologik tashabbuslar mijozlarning pro-ekologik xatti-harakatlarini rag‘batlantirishini 
empirik jihatdan tasdiqlagan.

ESG konsepsiyasining nazariy va tizimli asoslari keng qamrovli sharh tadqiqotlarida yoritilgan. da Cunha 
va hammualliflar 2025-yilda ESG ko‘rsatkichlari va korporativ samaradorlik o‘rtasidagi bog‘liqlikni tushuntiruvchi 
konseptual modelni taklif qilgan. Legendre, Ding va Back 2024-yilda mehmonxona va turizm sohasidagi ESG 
adabiyotlarini bibliometrik tahlil qilib, ushbu yo‘nalish ilmiy jihatdan jadal rivojlanayotganini ko‘rsatgan. Shin 
2026-yilda esa ESG ni mehmonxona va turizmda barqarorlikka erishishning strategik asosi sifatida baholaydi. 
Yu va hammualliflar 2025-yilda ESG boshqaruvi mehmonxona brendlari uchun samaradorlik va manfaatlarni 
oshiruvchi muhim strategiya ekanligini asoslab beradi.

T A D Q I Q O T  M E T O D O L O G I YA S I 
Mazkur tadqiqot tizimli adabiyotlar tahliliga asoslangan. Tadqiqot doirasida 2016-2026-yillarda nashr 

etilgan ilmiy maqolalar, sharhlar va empirik tadqiqotlar o‘rganildi. Asosiy manbalar Tourism Management, 
International Journal of Hospitality Management, Journal of Travel Research, Sustainability, Future Business 
Journal kabi yuqori reytingli ilmiy jurnallardan tanlab olindi.

Adabiyotlar ESG ning uchta asosiy komponenti (E, S, G) bo‘yicha tasniflandi va ularning mehmonxona 
sanoatidagi moliyaviy samaradorlik, mijozlar xulq-atvori, xodimlar boshqaruvi hamda strategik qarorlar bilan 
bog‘liqligi tahlil qilindi. Bundan tashqari, ESG va korporativ samaradorlik o‘rtasidagi bog‘liqlikni tushuntiruvchi 
konseptual modellar hamda empirik natijalar solishtirma tahlil qilindi.

T A H L I L  V A  N A T I J A L A R
	 Mehmonxona sanoatida ESG strategiyasi uzoq muddatli raqobat ustunligini shakllantirish vositasi 

sifatida namoyon bo‘lmoqda. ESG orqali kompaniyalar:

• investorlar ishonchini oshiradi;
• moliyalashtirish xarajatlarini kamaytiradi;
• brend qiymatini kuchaytiradi;
• barqaror turizm rivojiga hissa qo‘shadi.
Shin (2026) ESG ko‘rsatkichlari mehmonxona va turizm kompaniyalarining moliyalashtirish shartlariga, 

xususan, qarz qiymatiga bevosita ta’sir ko‘rsatishini qayd etadi. Bu holat ESG ning strategik boshqaruvdagi 
rolini yanada mustahkamlashini ko‘rsatadi.

ESG va moliyaviy samaradorlik. Ilmiy tadqiqotlar natijalari ESG amaliyotlari mehmonxona kompaniyalarining 
moliyaviy barqarorligi va samaradorligiga ijobiy ta’sir ko‘rsatishini tasdiqlaydi. Yu et al. (2025) ESG boshqaruvini 
strategik darajada joriy etgan mehmonxona brendlari yuqori rentabellik va bozor ko‘rsatkichlariga ega ekanligini 
aniqlagan. Chen et al. (2022) tadqiqotida ESG ga sodiq mehmonxonalar COVID-19 pandemiyasi davrida 
moliyaviy jihatdan nisbatan barqaror bo‘lgani isbotlangan. Bu holat ESG amaliyotlarining risklarni kamaytiruvchi 
mexanizm sifatidagi rolini ko‘rsatadi.

ESG va mijozlar xulq-atvori. ESG faoliyatlari mehmonxona brendi imiji, ishonch va mijozlar sodiqligiga 
sezilarli ta’sir ko‘rsatadi. Ijtimoiy va ekologik mas’uliyatli mehmonxonalar mijozlar tomonidan yuqori baholanadi 
hamda narx ustamasini qo‘llash imkoniyatiga ega bo‘ladi (Lin et al., 2017; Majeed et al., 2023).

ESG va xodimlar samaradorligi. Natijalar shuni ko‘rsatadiki, ESG amaliyotlari xodimlarning tashkiliy 
sodiqligi, motivatsiyasi va xizmat sifati bilan ijobiy bog‘liq. Choi et al. (2024) ESG faoliyatining xodimlar 
darajasida tashkiliy majburiyatni kuchaytirishini aniqlagan. Shu bilan birga, ESG ni noto‘g‘ri joriy etish xodimlar 
uchun qo‘shimcha yuk va qarshiliklarni keltirib chiqarishi mumkin. ESG amaliyotlari xodimlar motivatsiyasi, 
tashkiliy sodiqlik va xizmat sifati bilan bevosita bog‘liq. Choi va hammualliflar (2024) ESG faoliyatining 
xodimlar darajasida tashkiliy sodiqlikni kuchaytirishini ta’kidlaydi. Shu bilan birga, ESG joriy etilishining noto‘g‘ri 
boshqarilishi xodimlar uchun qo‘shimcha yuk va salbiy oqibatlarga olib kelishi mumkinligi ham qayd etiladi, bu 
esa kelgusidagi tadqiqotlar uchun muhim yo‘nalish hisoblanadi.

Olingan natijalar ESG ning mehmonxona sanoatida strategik boshqaruv instrumenti sifatida muhimligini 
tasdiqlaydi. ESG nafaqat korporativ obro‘ va axloqiy mas’uliyatni ta’minlaydi, balki moliyaviy samaradorlik, 
inqirozlarga chidamlilik va uzoq muddatli raqobat ustunligini shakllantiradi. Shu bilan birga, adabiyotlar ESG 
ning barcha komponentlari bir xil darajada ta’sir ko‘rsatmasligini ko‘rsatadi. Ayrim tadqiqotlarda ekologik 
komponent qisqa muddatda yuqori xarajatlarni talab qilishi mumkinligi, ijtimoiy komponent esa natijalarni uzoq 
muddatda berishi ta’kidlanadi (Lu, 2025; Shin, 2026). Bu holat mehmonxona kompaniyalari uchun ESG ni 
bosqichma-bosqich va strategik yondashuv asosida joriy etish zarurligini ko‘rsatadi.

Mehmonxona sanoati ESG tamoyillarini joriy etish uchun alohida sezgir tarmoq hisoblanadi. Birinchidan, 
mehmonxonalar energiya va suv resurslaridan yuqori darajada foydalanadi, bu esa ekologik komponentning 
dolzarbligini oshiradi. Ikkinchidan, xizmat sifati bevosita inson omiliga bog‘liq bo‘lib, ijtimoiy komponentning 
ahamiyatini kuchaytiradi. Uchinchidan, xalqaro mehmonxona tarmoqlari uchun korporativ boshqaruv sifati 
investorlarga ishonchni shakllantiruvchi asosiy omillardan biri hisoblanadi (Yu et al., 2025).

Empirik tadqiqotlar ESG amaliyotlarini joriy etgan mehmonxonalar:
• moliyaviy jihatdan barqarorroq bo‘lishini (Chen et al., 2022);
• mijozlar sodiqligi va brend imiji yuqori ekanligini (Majeed et al., 2023);
• inqirozlarga chidamliligi kuchli ekanligini (Shin, 2026) tasdiqlaydi.
O‘zbekiston mehmonxona bozori so‘nggi yillarda jadal rivojlanish bosqichiga kirgan. Turizm oqimining 

o‘sishi, yangi mehmonxona obyektlarining ishga tushirilishi hamda xalqaro brendlarning kirib kelishi ESG 
tamoyillarini joriy etishni dolzarb masalaga aylantirmoqda.

Biroq O‘zbekiston sharoitida ESG ni joriy etishda bir qator institutsional va ma’lumotlar bilan bog‘liq 
cheklovlar mavjud:

• ESG bo‘yicha majburiy hisobot tizimining yetarli darajada rivojlanmaganligi;
• mehmonxonalar darajasida ESG ko‘rsatkichlarining ochiq e’lon qilinmasligi;
• kichik va o‘rta mehmonxonalarda resurslarning cheklanganligi.
Shu sababli, O‘zbekiston mehmonxona sanoatida ESG ni o‘rganishda proxy ko‘rsatkichlar, operatsion 

samaradorlik va boshqaruv xususiyatlari orqali baholash ilmiy jihatdan asosli yondashuv hisoblanadi. Bu 
yondashuv dissertatsiya doirasida ESG strategiyasining transformatsiyasini baholash uchun mos metodologik 
asos yaratadi.

Mehmonxona sanoatida ESG → mexanizmlar → natijalar konseptual modeli. Ilmiy adabiyotlar asosida 
mehmonxona sanoatida ESG ning ta’siri bevosita emas, balki ma’lum mexanizmlar orqali namoyon bo‘lishi 
aniqlangan (Legendre et al., 2024; da Cunha et al., 2025).

1-jadval. Mehmonxona sanoatida ESG ta’sirining konseptual modeli
ESG komponenti Asosiy mexanizmlar Natijaviy ko‘rsatkichlar

Environmental Energiya va suv samaradorligi, 
chiqindilarni kamaytirish

Operatsion xarajatlarning kamayishi, 
ekologik obro‘

Social Xodimlar motivatsiyasi, mijozlar 
ishonchi, hamjamiyat bilan aloqalar Xizmat sifati, mijozlar sodiqligi

Governance Shaffof boshqaruv, risklarni boshqarish Investor ishonchi, moliyaviy barqarorlik

X U L O S A  V A  T A K L I F L A R
ESG konsepsiyasi mehmonxona sanoatida barqaror rivojlanishni ta’minlovchi muhim boshqaruv 

paradigmasi hisoblanadi. Ilmiy adabiyotlar tahlili ESG amaliyotlarining moliyaviy samaradorlikni oshirish, 
mijozlar sodiqligini mustahkamlash hamda tashkiliy barqarorlikni ta’minlashdagi ijobiy ta’sirini ko‘rsatadi. Shu 
bois, ESG mehmonxona kompaniyalari strategiyasining ajralmas va ustuvor tarkibiy qismi sifatida qaralishi 
lozim.

Foydalanilgan adabiyotlar ro‘yxati
1.	 Back, K. J. (2024). ESG for the hospitality and tourism research: Essential demanded research area for all. Tourism 

Management, 99, 104789. https://doi.org/10.1016/j.tourman.2023.104789
2.	 Chen, C.-D., Chen, J., & Tang, Y. (2022). Are ESG-committed hotels financially resilient to the COVID-19 shock? 

Tourism Management, 92, 104564. https://doi.org/10.1016/j.tourman.2022.104564
3.	 Choi, S., Lee, S., & Kang, J. (2024). ESG activity recognition enhances organizational commitment and service-

oriented organizational citizenship behavior. Heliyon, 10(3), e26041. https://doi.org/10.1016/j.heliyon.2024.e26041
4.	 da Cunha, Í. G. F., Policarpo, R. V. S., de Oliveira, P. C. S., & Affonso, F. M. (2025). A systematic review of ESG 

indicators and corporate performance: Proposal for a conceptual framework. Future Business Journal, 11, 106. https://
doi.org/10.1186/s43093-025-00539-1

5.	 Legendre, T. S., Ding, A., & Back, K. J. (2024). A bibliometric analysis of the hospitality and tourism environmental, 
social, and governance (ESG) literature. Journal of Hospitality and Tourism Management, 58, 1–15. https://doi.
org/10.1016/j.jhtm.2023.11.002

6.	 Lin, J., Lobo, A., & Leckie, C. (2017). The role of benefits and transparency in shaping consumers’ green perceived 
value, self-brand connection and brand loyalty. Journal of Retailing and Consumer Services, 35, 133–141. https://doi.
org/10.1016/j.jretconser.2016.12.001

7.	 Lu, K. (2025). ESG ratings and financial performance in the global hospitality sector (2005–2022). Journal of Risk and 
Financial Management, 18(1), 12. https://doi.org/10.3390/jrfm18010012

8.	 Majeed, S., Han, H., & Ariza-Montes, A. (2023). Perceived green psychological benefits and customer pro-
environmental behavior in the hospitality industry. International Journal of Hospitality Management, 108, 103403. 
https://doi.org/10.1016/j.ijhm.2022.103403

9.	 Shin, H. (2026). ESG for sustainability in hospitality and tourism. Journal of Travel Research, 65(1), 3–18.
10.	 Yu, J., Chiriko, A. Y., Kim, S. S., Moon, H. G., Choi, H., & Han, H. (2025). ESG management of hotel brands: A 

management strategy for benefits and performance. International Journal of Hospitality Management, 116, 103622. 
https://doi.org/10.1016/j.ijhm.2023.103622



2026. № 1

Ingliz tili muharriri:Ingliz tili muharriri: Feruz Hakimov Feruz Hakimov
Musahhih:Musahhih: Zokir Alibekov Zokir Alibekov
Sahifalovchi va dizayner: Sahifalovchi va dizayner: Abdurahmon QurbonovAbdurahmon Qurbonov

Manzilimiz: Toshkent shahri Yunusobod
tumani 15-mavze 19-uy

 © Materiallar ko‘chirib bosilganda “Muhandislik va iqtisodiyot” jurnali manba sifatida ko‘rsatilishi 
shart. Jurnalda bosilgan material va reklamalardagi dalillarning aniqligiga mualliflar ma’sul. 

Tahririyat fikri har vaqt ham mualliflar fikriga mos kelamasligi mumkin. Tahririyatga yuborilgan 
materiallar qaytarilmaydi.

“Muhandislik va iqtisodiyot” jurnali 26.06.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№S–5669245 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: №095310.




